
Láidehus 

Duovdagat leat mihtilmas oassi suopmelaš kulturbirrasa sihke olbmuid guovlulaš 
identitehta, árgabeaibirrasa ja buresbirgejumi. Dat leat šaddan olbmo ja luonddu 
guhkes áiggi vuorrováikkuhusa boađusin ja dollet nu sisttistis máŋggaid historjjálaš 
ja kultuvrralaš árvvuid. Kulturbirrasiid lunddolaš geavaheapmi ja bistevaš dikšun leat 
gáibádusat dan seailumii. Deháleamos kulturbirrasa nuppástuvvama ja suodjaleami 
njuolggadusat leat eanageavahan- ja huksenlágas (MRL, 132/1999) ja luonddusuod-
jalanlágas (LSL, 1096/1996). Daid olis kulturbirrasa ja duovdagiid alla dási dikšuma 
ja bajásdoallama dorjot rávven, skuvlejupmi, birasbajásgeassin ja buorit ovdameark-
kat. 

Dán čielggadusas árvvoštallat riikkaviidosaččat árvvolaš duovddaguovlluid 
beaivádaninventeremiid birasváikkuhusaid. Árvvoštallama vuođđun lea plánaid ja 
prográmmaid birasváikkuhusaid árvvoštallamis addojuvvon lágas (SOVA-láhka, 
200/2005) máinnašuvvon almmolaš čielggadangeatnegasvuohta. SOVA-lága 3 §:a 
mielde virgeoapmahaččas, geas lea ovddasvástádus plánas dahje prográmmas, lea 
geatnegasvuohta fuolahit das, ahte ”plána dahje prográmma birasváikkuhusat čielg-
gaduvvojit ja árvvoštallojuvvojit doarvái gárvvisteami áigge, jus plána dahje 
prográmma ollašuhttimis sáhttet leat mearkkašahtti birasváikkuhusat”.  

SOVA-lága čuovvu váikkuhusaid árvvoštallamis figgat birasváikkuhusaid ávaštalla-
mii, earálágan oainnuid ovdan buktimii ja vejolaš ruossalasvuođaid gieđahallamii. 
Lassin árvvoštallamiin buoridit riikkavuložiid dieđuoažžuma. Váikkuhusat, mat 
árvvoštallojuvvojit, leat SOVA-lága 2 §:s oaivvilduvvon birasváikkuhusat váikkuhu-
sat, mat plána ollašuhttimis čuhcet luonddubirrasii, olbmuide, servošiidda ja dállo-
dollui. 

Duovddaguovlluid beaivádaninventeremii guoskevaš birasváikkuhusaid árvvoštallan 
juohkašuvvá guovtti oassái: riikkaviidosaččat árvvolaš duovddaguovlluid beaiváda-
ninventeremii ja dan duogážiid almmolašgovvádussii ja aitosaš váikkuhusaid 
árvvoštallamii. Duovddaguovllu inventerema aitosaš vuoigatvuođaváikkuhusaid 
gieđahallat dárkileappot inventeremiid duogášmuittuhančállagiin. Dán muittuhančál-
lagis dat gieđahallojuvvojit heivvolaš osiid bokte. 

Birasváikkuhusaid árvvoštallamis lea vástidan birasministeriija ja beaivádaninvente-
rema lea stivren Duovddaguovlluid beaivádaninventeremiid stivren - ja árvvoštallan-
joavku (MAPIO-bargojoavku). 

 

I RIIKKAVIIDOSAČČAT ÁRVVOLAŠ DUOVDDAGUOVLLUID 

BEAIVÁDANINVENTEREN 

1 Duovddaguovlluid beaivádaninventeremiid sisdoallu, mihttomearit ja 

gaskavuohta eará plánaide 

Birasministeriija duovddaguovlobargojoavku kártii jagiin 1986–1992 Suoma árvvo-
laš duovddaguovlluid (Birasministeriija 1993). Inventeremiid vuođul stáhtaráđđi 
dagai 5. Ođđajagimánu 1995 prinsihppamearrádusa riikkaviidosaččat árvvolaš 
duovddaguovlluin ja duovddadikšuma ovddideamis. Mearrádusas nammadedje 156 
riikkaviidosaččat árvvolaš duovddaguovllu, mat ovddastit eananguovllu kulturduov-
dagiid 

Birasministeriija álggahii jagi 2010 riikkaviidosaččat árvvolaš duovddaguovlluid 
beaivádaninventerema. Beaivádeapmi lei dárbbašlaš golmma siva geažil: (1) almmo-
laš diehtu duovdagis ja daid dikšumis lei badjánan fuomášahtti láhkai 1990-logu 
álggu maŋŋá; (2) duovddaguovllu ja -suodjaleami guoskevaš láhkaásaheapmi lei 
mearkkašahtti láhkai rievdan; ja (3) Musealágádus lei aiddo beaivádan dieđuid riik-

kaviidosaččat mearkkašahtti huksejuvvon kulturbirrasiin (HKB). Duovddaguovlluid 
inventeren fálai maiddái vejolašvuođa reageret suopmelaš eananguovloduovdaga ja 
duovddadikšuma stivrenvuogádaga rievdadussii maŋimuš 20 jagi áigge. 

Beaivádaninventeremiid oktavuođas dárkkistedje jagi 1995 meroštallojuvvon duovd-
daguovlluid šlája, ráddjemiid ja árvoluohkáid. Birasministeriija anii maiddái 
dárbbašlažžan kártet vejolaš ođđa riikkaviidosaččat árvvolaš duovddaguovlluid ja 
čielggadit duovddaguovlluid gaskavuođa riikkaviidosaččat mearkkašahtti huksejuv-
von kulturbirrasiidda. 

Beaivádaninventeremis, mii lea eanaš birasministeriija ruhtadan, leat vudjon ovddit 
inventerema lági mielde árbevirolaš eananguovloealáhusaid ja eará álgobuvttadeami 
dahkan duovdagiidda. Inventeremis leat giehtadallan eandalii árbevirolaš dilis seilon, 
ealaskas, luonddu ja kulturárbbi dáfus máŋggabealat ealáhusduovddaoppa-
lašvuođaide oktan giliin, luonddutiippain ja historjjálaš čuozáhagain. Seammás leat 
beaivádan duovddaoidnosiid dieđuid. Duovddaoidnosat leat eanaš luondduduovda-
gat, mat leat dávjá dehálaččat kultuvrra dáfus ja geasuheaddjit turismma dáfus. 

Riikkaviidosaččat árvvolaš duovddaguovlluid beaivádaninventeremiid lea dárkkuhus 
evttohit riikkaviidosaš guovlogeavahanmihttomeriid oaivvildan virgeoapmahašin-
venteremin, mainna dat buhtte jagi 1995 nannejuvvon duovddaguovlluid inventere-
ma. Riikkaviidosaš guovlogeavahanmihttomearit (MRL 24 §) leat oassi eanageava-
han- ja huksenlágas meroštallojuvvon guovlogeavaheami plánenvuogádagas. 
Mihttomeriid mielde riikkaviidosaš virgeoapmahašinventeremat huksejuvvon kultur-
birrasiin (RKY 2009), árvvolaš duovddaguovlluin (Birasministeriija 1993) ja ovda-
historjjálaš suodjalanoppalašvuođain (Sisáššiidministeriija 1983) galget váldojuvvot 
vuhtii ja daid ollašuhttima galgá ovddidit eanagottiid plánemis, gielddaid lávvabarg-
gus ja stáhta virgeoapmahaččaid doaimmain. Čielggadeamis meroštallojuvvon 
guovlluid galgá čujuhit eanagoddelávain ja daid galgá gieđahallat guovlluidgeava-
heami plána vuolggačuokkisin. 

Duovddaguovlluid beaivádaninventeren ollašuhttá riikkaviidosaš guovlluidgeava-
hanmihttomeriid olis Eurohpálaš duovddaalmmolašsoahpamuša (173/2006) ásahan 
mihttomeriid duovdagiid suodjaleamis, dikšumis ja plánemis. Suomas almmolašso-
ahpamuš ja dasa gullevaš láhka leamašan fámus 1. cuoŋománu 2006 rájes. 

Riikkaviidosaččat árvvolaš duovddaguovllut doibmet maiddái geavatlaš vuoggasad-
jin go gárvvistat luonddusuodjalanlága čuovvu duovddaguovlluid dahjege duovdaga-
dikšunguovlluid. Suomas leat dán rádjai njeallje riikkaviidosaš duovdagadikšun-
guovllu: Raasepori Skärlandet, Kauhajoki Hyypäjänjokilaakso, Pelkosenniemi 
Kairala-Luirru ja Simo duovdagadikšunguovllut. 

2 Beaivádaninventeremiid ovdáneapmi 

Riikkaviidosaččat árvvolaš duovddaguovlluid beaivádaninventeren gárvvistuvvui 
Duovddaguovlluid beaivádaninventerenbargojoavkku (MAPI) pilohtainventeremin 
Gaska-Suomas jagi 2009. Pilohtainventerema oktavuođas dahke inventerenrávvagiid 
ja dahke málleinventeremiid riikkaviidosaš fidnu várás. 

MAPI barggu gárvvásmuvadettiin birasministeriija vuođđudii Duovddaguovlluid 
beaivádaninventeremis stivren- ja árvvoštallanbargojoavkku (MAPIO) 21. mies-
semánu 2010. MAPIO lea vástidan inventeremiid almmolašstivremis, inventerenboh-
tosiid čoaggimis ja daid oktasašmihtu dáhkideamis. MAPIO lea maiddái vátnan 
duovddaguovlluid riikkaviidosaš čoahkkáigeasu oktan guovlogovvádusaiguin ja 
guovloráddjemiiguin. MAPIO-joavkkus leat leamašan ovddasteaddjit birasministerii-
jas, eana- ja meahccedoalloministeriijas, Meahciráđđehusas, Musealágádusas, Suoma 
birasguovddážis (SYKE), Ealáhus-, johtolat ja birasguovddážiin (EJB) ja eanagottiid 
lihtuin. Bargojoavkku sátnejođiheaddjin lea doaibman birasráđđeolmmoš Tapio 

Heikkilä birasministeriijas, várresátnejođiheaddjin Tuija Mikkonen birasministeriijas 
ja čállin plánejeaddji Sonja Forss SYKE:s. 

Duovddaguovlluid beaivádaninventeremat dahkkojuvvojedje eanagottiid guovdu 
jagiid 2010–2014 áigge. Inventeremiid ollašuhttimis leat vástidan guovlulaš EJB-
guovddážat. Inventeremat dahkkojuvvojedje geavatlaččat EJB-guovddážiin dahje 
eanagottiid lihtuin, dábálaččat diŋgojuvvon konsulterenbargun. Guovlulaš invente-
remiid koordinerejit guovlulaš stivrenjoavkkut, mat ledje máŋgga eanagottis eana-
gottálaš kulturbirasjoavkkut. Muhtun eanagottiin čielgadalle riikkaviidosaččat árvvo-
laš duovddaguovlluid inventeremiid oktavuođas maiddái eanagottálaččat árvvolaš 
duovddaguovlluid. 

EJB-guovddážat ovdanbukte guovlulaš inventeremiid bohtosiid MAPIO:i, mii lea 
sihkkarastán inventeremiin geavahuvvon vugiid, ráddjenkritearaid, ráddjemiid ja 
namaid ovttaláganvuođa. Eanagottálaččat árvvolaš duovddaguovlluide MAPIO ii 
váldán beali, muhto daiguin mearridit guovlulaš doaibmit. MAPIO lea ávkkástallan 
guovlulaš čielggadusaid ja inventerenskoviid deháleamos materiálan go lea gárvvis-
tan evttohusa riikkaviidosaččat árvvolaš duovddaguovlluin. Gárvvistanbarggu okta-
vuođas MAPIO lea dahkan guovloválljui ja ráddjemiidda muhtun rievdadusaid. Op-
pa riikka guoskevaš ođđa duovddaguovlluid evttohus lea čadnojuvvon MAPIO ja 
EJB-guovddážiid ovttasbargun. 

Duovddaguovlluid beaivádaninventeremiin leat dieđihan aktiivvalaččat. Aktiivvalaš 
dieđihemiin ja máŋgga beliid fárrui váldimiin leat háliidan ovddidit inventerema 
váikkuhusa ja ođđa duovddaguovllu báikkálaš dohkkeheami. Inventeremiid 
ovdáneamis leat dieđihan earret eará riikkaviidosaš beaivádaninventerema fierb-
mebálvalusas (<www.maaseutumaisemat.fi>), gosa leat lasihan maiddái guovlulaš 
raporttaid go dat leat gárvánan. 

Riikkaviidosaččat árvvolaš duovddaguovlluid beaivádaninventerenmateriála dollo-
juvvo oaidninláhkái hálddahuslága (HL, 434/2003) 62 §:a mielde. Inventerema gul-
lan ollašuhttá maiddái HL:a § 41:ža, mas daddjo čuovvovaččat: “Jus ášši čoavdimis 
sáhttá leat fuomášahtti váikkuhus eará go áššáiosolaččaid eallinbirrasii, bargui dahje 
eará diliide, virgeoapmahaš galgá várret dáidda olbmuide vejolašvuođa oažžut 
dieđuid ášši gieđahallama vuolggasajiin ja mihttomeriin ja cealkit áššis iežaset oaivi-
la.” 

3 Riikkaviidosaččat árvvolaš duovddaguovlluid vuoigatvuođaváikkuhusat 

3.1 Guovlluidgeavaheami plánen 

Duovddaguovlluid beaivádaninventeremiid gaskasaš vuoigatvuođaváikkuhusat boh-
tet eandalii lávvabarggu mielde. Muhtun guovllu šaddan riikkaviidosaččat árvvolaš 
duovddaguovlluid listui ii dábálaččat buvtte mielddistis njuolggo vuoigatvuođaváik-
kuhusaid mat čuhcet eanaeaiggádii. Njuolggo vuoigatvuođaváikkuhusat sáhttet šad-
dat ovdamearkan huksema ja eará doaibmabijuid lohpeárvvoštallama bokte. 

Riikkaviidosaš guovlluidgeavahanmihttomeriid (VAT) mielde duovddaguovlluid 
inventeren váldojuvvo vuhtii guovlluidgeavaheami plánema vuolggasadjin. Invente-
remis meroštallojuvvon riikkaviidosaččat árvvolaš duovddaguovllut váikkuhit lávva-
bargui sierra lávvahámiide ásahuvvon sisdoallogáibádusaid ja birasváikkuhusaid 
čielggadangeatnegasvuođa bokte. Láva gárvvistettiin čielggadit láva birasváikku-
husaid, earret eará lávvabarggu vuollásaš guovllu ja dan lagašbirrasa kulturbirrasa 
guoskevaš árvvut (váikkuhusat gávpotgovvii, duovdagii, kulturárbái ja huksejuvvon 
birrasii). Birasváikkuhusaid árvvoštallama ulbmilin lea buvttadit dieđu earálágan 
geavahandárbbuid oktiiheiveheapmin ja dorvvastit duovddaguovlluid doarvái buorre 
vuhtii váldima mearrádusárvvoštallamis. 

Eanageavaheami plánenvuogádaga vuolggasadjin lea dárkiluvvi plánen, mas riikka-
viidosaš guovlluidgeavahanmihttomearit ja almmolašlágan lávat, nappo eanagot-

telávva ja almmolašlávva, stivrejit ovttaskas sajádatlávaid plánema. Riikkaviidosaš 
guovlluidgeavahanmihttomeriid ja almmolašsárgguslaš lávaid vuoigatvuođaváikku-
husat čuhcet eandalii stáhta virgeoapmahaččaide ja eanagottálaš plánemii. Eanagod-
de- ja oppalašlávas čujuhuvvon riikkaviidosaččat árvvolaš duovddaguovlluin ii 
boađe njuolggo vuoigatvuođaváikkuhusat, mat čuhcet eanaeaiggádiidda. Vuoigat-
vuođaváikkuhusat šaddet easkka, go eanagodde- ja oppalašlávas čujuhuvvon riikka-
viidosaččat árvvolaš duovddaguovllut sirdašuvvet dahje dárkilastojuvvojit eanagod-
deláva dássái. Sajádatláva galgá čuovvut ovdamearkan mieđihettiin huksenlobiid, 
doaibmabidjolobiid, duovddabargolobiid ja ráhkadusaid burginlobiid. Huksenlobi 
mieđiheapmi plánadárboguvlui gáibida, ahte huksen lea heivvolaš duovdaga dáfus 
iige dat hehtte earenoamáš luonddu- dahje kulturbirrasiid árvvuid seailuma. 
Sajádatláva galgá čuovvut maiddái muhtun eará lobiid, mat čuvvot biraslága, mieđi-
hettiin. 

Eanagodde-, oppalaš- ja sajádatlávain sáhttá addit dárbbašlaš suodjalanmearrádusaid 
(MRL 30, 41 ja 57 §), jus muhtun guovllu galgá duovdaga, luondduárvvuid, hukse-
juvvon birrasa, kulturhistorjjálaš árvvuid dahje eará earenoamáš birasárvvuid dihtii 
suodjalit. Mearrádusain sáhttá stivret earret eará vuvddiid gieđahallama, ádjagiid 
dahkama ja eará doaimmaid, mat rievdadit duovdaga ja luonddugaskavuođa. Suodja-
lanmearrádusaid attedettiin galgá giddet earenoamáš fuopmášumi dasa, ahte dain ii 
boađe eanaeaiggádii govttohis hehttehus. Oppalašlávaide sáhttá váldit doaibmabid-
joráddjehusaid nappo duovddabargolobi ohcangeatnegasvuohta earret eará muoraid 
njeaidimii nappo vuovdečuollamii duovddainventerema vuođul (MRL § 128). 

3.2 Eará birasávkkástallan 

Duovddaárvvuid vuhtii váldimis ásahuvvo eanageavahan- ja huksenlága olis earáge 
lágain. Birasávkkástallanfidnut, mat váikkuhit mearkkašahtti láhkai duovdagii, leat 
ovdamearkan eanaávdnasiid váldin, bieggafápmorusttegiid huksen ja unnimus mearis 
vuvddiid ávkkástallan. Riikkaviidosaččat árvvolaš duovddaguovlluid beaivádanin-
venteremat geavahuvvojit plána- ja čielggadanmateriálan fidnuin ja daid lobiid 
mieđihettiin. Váldonjuolggadusa mielde riikkaviidosaš árvvolaš duovddaguovlluin 
eai boađe eanagodde- ja oppalašlávvadásis vuoigatvuođaváikkuhusat, mat čuhcet 
eanaeaiggádii konkrehtalaččat. Váikkuhusat šaddet dárkilaston eanageavaheami 
plánema bokte nu, ahte eanaeaiggáda vuoigatvuođasajádahkii sáhttet čuohcit duođa-
laš váikkuhusat sajádatlávva-, huksen- ja eará doaibmabidjolobiid oktavuođas. 

Riikkaviidosaš guovlluidgeavahanmihttomearit stivrejit eanaávdnasiid váldima suv-
dilis anu prinsihpaid mielde.  Eanaávnnasláhka (MAL, 555/1981) lea eanaávdnasiid 
váldima heivehallama sierraláhka. Eanaávnnasláhka figgá dorvvastit duovdaga ja 
luonddu árvvuid go stivre eanaávdnasiid váldima nu, ahte eanaávdnasiid váldin ii 
ovdamearkan billis čáppa luonddugova dahje duššat luonddu dehálaš čábbodatárv-
vuid ja earenoamáš luonddudihttomiid. Riikkaviidosaččat árvvolaš duovddaguovlluid 
inventeremis identifiserejuvvon duovddaárvvut sáhtte váikkuhit eanaávnnaslobiid 
mieđiheami gáibádusaid árvvoštallamii. 

Bieggafápmorusttegiid huksema eanemus mearkkašahtti ja viidámusat olli birasváik-
kuhusat čuhcet duovddagovvii. Riikkaviidosaš guovlluidgeavahanmihttomeriin 
fápmorusttegiid duovddaváikkuhusaid figgat hálddašit stivremiin bieggafápmohuk-
sema čohkkejuvvon čovdosiidda ja heivehit bieggafápmohuksema oktii guovlluid-
geavaheami eará dárbbuiguin. 

Duovddaváikkuhusaid hálddašeami bieggafápmohuksemis stivrejit eandalii lávva-
bargu sihke eanageavahan- ja huksenlága čuovvu lobit. Bieggafápmohuksema biras- 
ja duovddaváikkuhusat árvvoštallojuvvojit lávvaproseassain ja lohpemeannudeamis. 
Lassin váikkuhusaid dáfus mearkkašahtti bieggafápmofidnuid birasváikkuhusat 
árvvoštallojuvvojit YVA-lága (468/1994) čuovvu meannudeamis. 



 

7 

Vuovdeláhka (1093/1996) stivre dállodoallovuvddiid dikšuma ja ávkkástallama. 
Duovddaárvvuid vuhtii váldima vuvddiidgeavaheamis stivre vuovdelága olis eana-
geavahan- ja huksenláhka. Vuovdeláhka ii heivehuvvo ovdamearkan luonddusuodja-
lanlága vuođul vuođđuduvvon suodjalanguovlluin, lávas suodjalanguovlun čujuhuv-
von duovllus, dahje sajádatlávvaguovllus vuhtii válddekeahttá eana- ja 
meahccedollui čujuhuvvon guovlluin.  

Riikkaviidosaččat árvvolaš duovddaguovlluid eanemus mearkkašahtti vuvddiid atnui 
ja bieggafápmohuksemii laktáseaddji vuoigatvuođaváikkuhusat čuhcet virgeoapma-
haččaide, eanagotti plánemii ja gieldalávvabargui ovdalis čilgejuvvon eanageava-
heami plánenvuogádaga mielde. 

 

II RIIKKAVIIDOSAČČAT ÁRVVOLAŠ DUOVDDAGUOVLLUID 

INVENTEREMA VÁIKKUHUSAID ÁRVVOŠTALLAN 

4 Birasváikkuhusat ja birasváikkuhusaid árvvoštallan 

Riikkaviidosaččat árvvolaš duovddaguovlluid beaivádaninventerema váikkuhusaid 
árvvoštallama vuođđun lea plánaid ja prográmmaid birasváikkuhusain addojuvvon 
SOVA-lága (200/2005) 3 §:a almmolaš čielggadangeatnegasvuohta, man mielde 
váikkuhusaid árvvoštallan dahkkojuvvo dáhpáhusaid mielde dahkkojuvvon 
árvvoštallama mielde. Plánaid ja prográmmaid birasváikkuhusaid galgá čielggadit ja 
árvvoštallat doarvái ovddalgihtii, jus plána dahje prográmma ollašuhttimis sáhttet 
leat mearkkašahtti birasváikkuhusat. SOVA-lága čuovvu váikkuhusaid árvvoštalla-
mis figgat birasváikkuhusaid ávaštallamii, earálágan oainnuid ovdan buktimii ja ve-
jolaš ruossalasvuođaid gieđahallamii ja riikkavuložiid dieđuoažžuma buorideapmái. 
Riikkaviidosaččat árvvolaš duovddaguovlluid beaivádaninventeremiid birasváikku-
husaid árvvoštallama čuozáhahkan leat inventeremis ovdan buktojuvvon duovdda-
guovlluid váikkuhusat. Váikkuhusaid árvvoštallamis lea vástidan birasministeriija ja 
MAPIO-bargojoavku 

SOVA-lága 2 §:a mielde birasváikkuhusain oaivvildit plána dahje prográmma 
njuolggo ja eahpenjuolggo váikkuhusa 

(a) olbmo dearvvašvuhtii, eallindiliide ja loaktimii; 

(á) eanavuđđui, čáziide, áibmui, dálkkádahkii, šattolašvuhtii, ealániidda ja 
luonddu máŋggabealatvuhtii; 

(b) servodatráhkadussii, huksejuvvon birrasii, duovdagii, gávpotgovvii ja kul-
turárbái; 

(c) luondduváriid ávkkástallamii; ja 

(č) vuollečuoggáin a-c máinnašuvvon dahkkiid gaskasaš vuorrováikkuhusgas-
kavuođaide. 

Árvvoštallamis váikkuhusollisvuohta lea SOVA-lága 2 §:s oaivvilduvvon váikkuhus-
doahpaga viidásut. Riikkaviidosaččat árvvolaš duovddaguovlluid beaivádaninvente-
rema váikkuhusaid árvvoštallamis leat árvvoštallan eará olis duovddaguovlluid váik-
kuhusa guovlluekonomiijai, guovlluid ovddideapmái ja guovlo- ja servodatráhkadus-
sii ja duovddaguovlluid riikkaidgaskasaš váikkuhusaid. 

Árvvoštallan lea kvalitatiivvalaš vugiiguin áššedovdiárvvoštallan. Váikkuhusaid 
hálttiid leat árvvoštallan sánálaččat, ja veahkkin váikkuhusaid čuoldimis ja oppa-
lašvuođa oaidnimis leat ávkkástallan árvvoštallanstatistihka (statistihkka 1). 
Árvvoštallanstatistihkas leat geavahan viđadási gráđanuppástuvvi govvet váikku-
husaid háltti ja beaktilvuođa (−−,−, 0, +, ++). 

5 Duovddaguovlluid beaivádaninventerema eanemus mearkkašahtti 

váikkuhusat 

Riikkaviidosaččat árvvolaš duovddaguovlluid dárkkuhussan lea dorvvastit fiinna ja 
ealaskas eananguovloduovdagiid ja eandalii eananguovlooidnosiid duovddaárvvuid 
seailuma. Go stuorámus oassi beaiváduvvon duovddaguovlluin gullá jo dálá duovd-
daguovlluid inventeremii, beaivádaninventeremis boahtán ođđa váikkuhusat lea oalle 
unni.  

Riikkaviidosaččat árvvolaš duovddaguovlluid birasváikkuhusat lea eanaš positiivva-
lačča. Eanemus mearkkašahtti birasváikkuhusat čuhcet kulturbirrasa historjjálaš 
sárgosiid ja eará duovddaárvvuid seailumii sihke duovddadikšuma geavadagaid ovd-
dideapmái ja lebbemii. Duovddaguovlluid eanemus mearkkašahtti positiivva sosiála 
ja servodatlaš váikkuhusat leat guovlluid ássiid buresbirgemii ja loaktimii gullevaš 
váikkuhusat. Árvvolaš duovddaguovllut dorjot olu maiddái eanadoalu ja turis-
maealáhusaid sihke ealáhusaid doaibma- ja ovddidaneavttuid. 

Negatiivva váikkuhusain eanemus mearkkašahttin sáhttá doallat árvvolaš duovdda-
guovlluid plánemii ásahuvvon ravdaeavttuid. Duovddaguovllut, mat biddjojuvvojit 
stáhtaráđi mearrádussii, sáhttet stivret dahje ráddjet earálágan fidnuid ollašuhttima 
báikkálaš dásis. 

Čuovvovaš loguin (5.1–5.5) buktit ovdan riikkaviidosaččat árvvolaš duovddaguovl-
luid birasváikkuhusaid váikkuhanluohkáid mielde. Čoahkkáigeasu riikkaviidosaččat 
árvvolaš duovddaguovlluid beaivádaninventerema sosiála, ekologalaš, ekonomalaš ja 
eará váikkuhusain leat bukton ovdan tabeallas 1. 

5.1 Sosiála váikkuhusat 

Duovddaguovlluin leat mearkkašahtti ássiid loaktimii, guovllu geasuheaddjivuhtii 
sihke báikkálaš ja guovlulaš identitehtii gullevaš árvvut. Guovllu gullama stáhtaráđi 
duovddaguovlluid guoskevaš mearrádussii sáhttá oaidnit buorre áššin go ohccojuvvo 
fidnoruhtadeapmi ja duovddadikšundoarjja (gč. čuokkis 5.4, ekonomalaš váikkuhu-
sat).  Fidnuide vuođđuduvvi duovddadikšun nanosmahttá ovdamearkan gilidoaimma, 
sihke ássiid searvvušvuođa ja čatnašumi iežas ássanbáikái. Lassin duovddafidnuide 
oassálastin fállá ođđa váikkuhanvejolašvuođaid sierra álbmot- ja ahkejoavkkuide.  

Árvvolaš duovddaguovlluin leat positiivva váikkuhusat guovlluekonomiijai ja fitno-
datdoibmii. Duovddaguovllu stáhtus lea geasuheaddji dahkki, mán várrii ovdamear-
kan turismabálvalusaid sáhttá ovddidit.  Buorránan bálvalusdássi ja bures dikšojuv-
von eananguovloduovdda lasihit duovddaguovllu almmolaš loaktima ja buoridit 
ássama eavttuid guovllus. Máŋggat inventeremis válljejuvvon duovddaoidnosat leat 
jo dál dovddus duovddaturismabáikkit.  

Duovddaguovlluid beaivádaninventeren ovddida bealistis buriid plánengeavadagaid 
šaddama ja ollašuvvama. Vai duovdaga árvvuid  livččii vejolaš buorebut dorvvastit 
eanageavaheami plánemis, de dárbbaša áššedovdidieđu bokte boahtán čielggadusaid 
sihke áššedovdiid ja báikkálaš ássiid gaskasaš gulahallama.  Duovddaguovlluid 
beaivádaninventeren čohkke oktii máŋgga hálddahussuorggi oainnuid duovdaga 
árvvuin ja fállá riikkavuložiidda vejolašvuođa duovdagii guoskevaš ságastallamiidda 
eanageavaheami plánemii gullevaš oassálastin meannudeami bokte. Inventeren ja 
dasa gullevaš álbmotságastallan lasihit eurohpalaš duovddaoppalašsoahpamuša ja 
stáhtaráđi 20. Njukčamánus 2014 dohkkehan Kulturbirasstrategiija (Oahpahus- ja 
kulturministeriija & Birasministeriija 2014) mihttomeriid mielde ássiid diđolašvuođa 
iežaset duovdagiid ja lagasbirrasiid árvvuin. Lassin birasministeriija almmustahttá ja 
ruhtada lávvabargiide ja plánejeaddjiide oaivvilduvvon duovdaga ja kulturbirrasa 
šlája dorvvasteapmin gárvvistuvvon rávvagiid ja oahpistanmateriálaid. 

5.2 Ekologalaš váikkuhusat 

Riikkaviidosaččat árvvolaš duovddaguovlluide laktásit valjit ekologalaš ja geologalaš 
árvvut. Guovlluid ekologaš árvvuin badjánit eandalii guovlluid luonddu 
máŋggahámatvuohta, go duvddaguovllus eanadoallu lea ealaskas  ja guovlluid kul-
turbiras dikšojuvvon buorebut go gaskamearálaččat. Dikšojuvvon gilvineana rav-
daavádagaidisguin fállá eallinbirrasiid eanadoallobirrasiid mihtilmas, hárvenaš ja 
áittavullosaš šlájaide.  

Suomas leat 2 247 áittavullosaš šlája, main measta viđádas (399) dihtto vuosttažettiin 
ealáhusaid šaddadan eanadoallobirrasiin ja dálá gilvineatnamiin. Dáid šlájaid áittan 
lea vuosttažettiin jalges birrasiid gokčaseapmi ja suohkadin šaddan guođoheami ja 
láddjema nohkama, eanadoaluid ávdimin šaddama ja bealdduid vuovdin nuppástuht-
tima geažil. Nannan-Suoma eananguovllu ovddidanprográmmii 2014-2020 (Eana- ja 
meahccedoalloministeriija 2014) gullevaš doarjjaortnega ja árbevirolaš ealáhusduov-
dagiid gáhttejeaddji duovddadikšuma bokte árvvolaš duovddaguovllut sáhttet ovddi-
dit luonddu máŋggahámatvuođa. 

Riikkaviidosaš duovddaguovlluid vuhtii váldin guovlluidgeavaheami plánemis ovd-
dida luonddu máŋggahámatvuođa seailuma ja luondduriggodagaid suvdilis 
ávkkástallama šládja- ja luonddutiippadási viidásut ekosystemadásis. Duovddaguovl-
lut dorjot Suoma luonddu máŋggahámatvuođa suodjaleami ja suvdilis ávkkástallama 
doaibmabidjoprográmma (Luonddu beales... 2013) mihttomeriid, maid mielde 
luonddu máŋggahámatvuođa suvdilis ávkkástallama ja ekosystemabálvalusaid 
geahččančiega galgá váldit vuhtii eanageavaheami plánemis ja fidnuid válmmaštal-
lama oktavuođas. 

5.3 Váikkuhusat huksejuvvon birrasii, duovdagii ja kulturárbái 

Eanalávvabarggu stivremis birashálddahus gidde earenoamáš fuomášumi riikkavii-
dosaččat árvvolaš duovddaguovlluid guovddáš árvvuid dorvvasteapmái. Eanalávva-
barggus galgá dan dihte čujuhit riikkaviidosaččat árvvolaš duovddaguovlluid, gos 
guovlluidgeavaheami galgá heivehit guovlluid historjjálaš ovdáneapmái. Dáid guovl-
luid galgá váldit vuhtii maiddái gielddaid lávvabarggus. Lávvamerkemiiguin ja 
plánenmearrádusaiguin sáhttá stivret huksema ja eanageavaheami nu, ahte duovdda-
guovlluide čuohcci hehttehuslaš váikkuhusat geahppánit. 

Jagiide 2014–2020 dahkkojuvvon Kulturbirasstrategiijas (Oahpahus- ja kulturminis-
teriija & Birasministeriija 2014) kulturbiras lea meroštallojuvvon dehálaš kultuvrra-
laš, ekonomalaš, sosiála ja ekologas resursan ja ođđa doaimma vejolažžan dahkkin. 
Árvvolaš duovddaguovllu stáhtus sáhttá lasihit olbmuid beroštumi eaktodáhtolaš 
guovlluid dikšumii. Maiddái duovddaguvlui sierra dahkkojuvvon duovdaga-
dikšunplánat lasihit válmmašvuođaid duovddadikšumii. Riikkaviidosaččat árvvolaš 
duovddaguovllu stáhtus sáhttá lasihit guovllu ássiid beroštumi luonddusuodjalanlága 
čuovvu duovddadikšunguovlluid vuođđudeapmái. 

5.4 Ekonomalaš váikkuhusat ja váikkuhusat luondduváriid ávkkástallamii 

Duovdagiin sáhttá oaidnit eahpenjuolggo, muhto čielga ekonomalaš árvvut. Riikka-
viidosaččat árvvolaš duovddaguovlluid oktan mihttomearrin lea doarjut eananguovllu 
ealaskasvuođa ja loaktima earret eará buoridemiin eanadoalu ja turismaealáhusaid 
doaibma- ja ovddidaneavttuid. Duovddadikšuma ovddideapmi sáhttá šaddadit fitno-
dat- ja doaibmamálliid, maid lea vejolaš heivehit maiddái duovddaguovllu olggo-
bealde. Árvvolaš duovddaguovllut fállet luonddu-, duovdda- ja birasdikšuma fitno-
datdoaibmakonseaptta lassin vejolašvuođaid maiddái eará dego buresbirgemii ja 
dearvvašvuhtii gullevaš ealáhusdoaimma ovddideapmái. Eananguovlopolitihkalaš 
oppalašprográmma 2014–2020 (Eananguovloprográmma... 2014) mielde ođđa fitno-
datdoaimma oažžu áigái ođđa ealáhusovttastemiin, dego kulturárbbi, buresbirgejup-

me- ja dikšunbálvalusaid, lihkadeami ja kultuvrra sihke turismma buktagiid ja bálva-
lusaid ovddidemiin. 

Riikkaviidosaččat árvvolaš duovddaguovlluid stáhtus váikkuha maiddái Nannan-
Suoma eananguovllu ovddidanprográmma (Eana- ja meahccedoalloministeriija 
2014) dihto doaibmabijuid ovdasadjeortnegii diliin, gos stáhta bušeahttadilli lea čav-
ga. Birasbuhtadusa “Eananguovloluonddu máŋggahámatvuohta ja duovdaga dikšun” 
-birassoahpamušaid sáhttá čujuhit riikkaviidosaččat árvvolaš duovddaguovlluide 
(Stáhtaráđi ásahus birasbuhtadusas 177/2015, 37 §). Ii-buvttaduslaš investeremiid 
buhtadusa sáhttá mieđihit eará olis árbebiotohpaid ja luondduguohtumiid álgonjás-
kamis ja áidumis. Doarjaga oažžu čuozáhagaid válljedettiin deaddoárvu addojuvvo 
čuozáhagaide, mat leat riikkaviidosaččat dahje eanagottálaččat árvvolaš duovdda-
guovllus (Eana- ja meahccedoalloministeriija mearrádus Dnr 421/441/2015). 

Duovddaguovllu stáhtus dahká vejolažžan maiddái eará ruhtadaninstrumeanttaid 
beaktilis ávkkástallama. Suvdilis vuovdedoalu mearreáigásaš ruhtadanláhka 
(34/2015) addá vejolašvuođa vuovdeluonddu divvunbargguide ja eará dávisteaddji 
vuovdeluonddu dikšuma ja guovlulaš árvvolaš vuvddiid máŋggageavaheami ja 
duovdda-, kultur- ja loaktinárvvuid bajideaddji fidnuide (21 §). Dávisteaddji vugiin 
fas stáhta bušehttii gullevaš guorahallanvullosaš doarjagiid (omd doarjagat huk-
senárbbi dikšumii) oktan joatkkaággan lea ráhkadusaid sajádat riikkaviidosaččat 
árvvolaš duovddaguovlluin ja riikkaviidosaččat dehálaš huksejuvvon kulturbirrasiin. 

Eananguovllu kulturduovdagiid dikšun ja árvvolaš kulturhistorjjálaš ráhkadusaid 
bajásdoallan sáhttá oažžut ođđa ekonomalaš mearkkašumi eandalii turismma bokte. 
Duovdagat ja daid luonddu- ja kulturárbeárvvut leat okta Suoma turismma dahkkin, 
mat leat nannosat. Duovddaguovlluid duovdagiid dikšun ja árbevirolaš ráhka-
dusmáddodagas fuolaheapmi lasihit guovlluid našuvnnalaš ja riikkaidgaskasaš be-
roštumi turismačuozáhahkan. Máŋggat inventeremis namuhuvvon riikkaviidosaš 
árvvolaš duovddaoidnosat leat obban dahje belohahkii luonddusuodjalanguovlluin, 
maid guovddáš geasuhusdahkkiide duovddaárvvut gullet. Duovddaguovllu stáhtus 
doarju luonddusuodjalanguovllu go dahká dan dovddusin.  

Árvvolaš duovddaguovllut ja guovlluide gullevaš sierraárvvut ásahit plánemii ja 
mearrádusdahkamii dihto ravdaeavttuid ja sáhttet stivret earálágan fidnuid ollašuv-
vama. Árvvolaš duovddaguovlluid galgá váldit vuhtii luondduváriid geavaheami 
plánemis ja ollašuhttimis. Stivrenváikkuhusaid vuođđu lea eandalii eanageavaheami 
plánemis, muhto duovddaárvvuid vuhtiiváldingeatnegasvuohta ollašuvvá maiddái 
eará birasláhkaásaheami bokte. Geatnegasvuohta váldit duovddaárvvuid vuhtii 
guoská lávvabarggu lassin eandalii eanaávdnasiid váldima, geainnuid dahkama ja 
ráhkadusaid burgima. Duovddaárvvuid vuhtiiváldin lávvabarggus geatnegahttá 
dábálaččat guovlluid sierraiešvuođaid čujuheaddji lávvamerkema ja lohpemeannu-
deamis čielggadusa guovllu duovddaárvvuin. Dušše riikkaviidosaččat árvvolaš 
duovddaguovllu stáhtus ii buvtte njuolggo vuoigatvuođaváikkuhusaid earálágan 
luonddugeavahanfidnuide (omd bieggafápmui, darfebuvttadeapmái), muhto vuoigat-
vuođaváikkuhusat šaddet easkka eanageavaheami plánema bokte. 

Eanaávnnaslága mielde eanaávdnasiid ii oaččo váldit nu, ahte das šaddá čáppa 
duovddagova billašuvvan dahje luonddu dehálaš čábbodatárvvuid jávkan. Dát 
ráddjehusat sáhttet mielddisbuktit lohpeohcamuša šluhttema dahje ráddjema. Duovd-
daguovlluid inventerema stivrenváikkuhusat guovlluidgeavaheami plánemii ja eará 
birasávkkástallamii leat govvejuvvon dárkileappot logus 3. 

5.5 Váikkuhusat guovllu- ja servodatráhkadussii 

Lávvabarggu mihttomearrin lea heivehit oktii gilvvohalli eanageavahanhámiid ja 
mihttomeriid, mat stivrejit daid. Guovlluidgeavaheami plánema almmolaš mihtto-
mearit ja lávvabargui gullevaš láhkaásaheapmi geatnegahttet lávvabargiid giddet 
fuopmášumi duovddaárvvuide ja dahket vejolažžan duovddaárvvuid deattuheami 

eará guovlluidgeavahanmihttomeriid ja -intereassaid ektui. Duovddaguovllus eana-
geavaheami plánema mihttomearrin lea sajuštit ođđa doaimmaid árbevirolaš duovd-
dagovvii heivvolaš vugiin. 

Árvvolaš duovddaguovllut dahket váldonjuolggadusa mielde rabas sajiid ja bajásdol-
let galjes servodatráhkadusa. Duovddaguovlluin eanageavaheapmái čuhcet duovdda-
govvii ja huksenvuohkái gullevaš sierragáibádusat, mat sáhttet leat ruossalasvuođas 
eará eanageavahanvugiiguin. Ovdamearkan čoahkkebáikkiid, mat sturrot, la-
gašguovlluin stáhtus sáhttá stivret huksema duovdaga dáfus unnit árvvolaš guovl-
luide. Oktilaš bealdoguovlluid lávvabarggus huksenatnui ráddjejit duovddaguovllu 
stáhtusa lassin maiddái earát riikkaviidosaš guovlluidgeavaheamimihttomeriid 
vuođđojurdagat. Guovlluidgeavahanmihttomeriid sierramihttomeriin earret eará 
gávnnahuvvo, ahte “almmá sierra ákkaid ii buriid ja oktilaš bealdoguovlluid galgga 
váldit čoahkkebáikedoaimmaid atnui iige buriid dahje ja viiddis vuovdedoalloguovl-
luid galgga čuoldit eará eanageavahemiin” (lohku 4.4). 

5.6 Váikkuhusat virgeoapmahašdoibmii 

Riikkaviidosaš guovlluidgeavahanmihttomeriid mielde “kultur- ja luondduárbbi 
dáfus dehálaš guovllut leat álbmotduovdagat sihke riikkaviidosaččat dehálaš duovd-
daoppalašvuođat ja kulturbirrasat”. Kultur- ja luondduárbbi, áhpásnuhttinanu ja 
luondduváriid gieđahallan sierramihttomeriin gávnnahuvvo, ahte riikkaviidosaččat 
árvvolaš duovddaguovlluid beaivádaninventeren váldojuvvo vuhtii guovlluidgeava-
heami plánema vuolggasadjin (lohku 4.4.). Riikkaviidosaččat árvvolaš duovdda-
guovlluid inventerema galgá nappo váldit vuhtii eanalávaid, oppalaš- ja sajádatlávaid 
vuolggasadjin.  

Duovddaguovlluid vuhtiiváldima ja stivrema dáfus eanagoddelávva vuoigat-
vuođaváikkuhusaid vuođđun lea dan virgeoapmahačča doaimma stivrejeaddji váik-
kuhusas. Eanageavahan- ja huksenlága (32.2 §) mielde virgeoapmahaš galgá pláne-
dettiin guovlluid geavaheami doaibmabijuid ja mearridettiin daid ollašuhttimis váldit 
eanagoddeláva vuhtii, figgat ovddidit láva ollašuvvama ja geahččat, ahte doaibmabi-
jut eai hehttešii láva ollašuvvama. Duovddaguovlluid eanageavaheami plánemis vir-
geoapmahaččas vurdojuvvo giddet earenoamáš fuopmášumi guovllu duovdaga 
sárgosiidda sihke lávaid ja fidnuid duovddaváikkuhusaide. 

5.7 Riikkaidgaskasaš váikkuhusat ja riikkaidgaskasaš ovttasbargu 

Suopma ratifiserii jagi 2006 Eurohpálaš duovddaoppalašsoahpamuša, mii geatne-
gahttá, ahte duovdaga árvu mihtilmas oassin olbmuid kultur- ja luonddubirrasis 
dovddastuvvo láhkaásaheamis. Duovddavuolggasajiid galgá soahpamuša mielde 
váldit vuhtii daid doaibmabijuin, main sáhttet leat váikkuhusat duovdagii. Lassin 
galgá váldit atnui meannudanvugiid, maiguin riikkavuložat ja virgeoapmahaččat 
sáhttet oassálastit duovddapolitihka meroštallamii ja ollašuhttimii. Riikkaviidosaččat 
árvvolaš duovddaguovlluid beaivádaninventeren ovddida soahpamuša mihttomeriid 
Suomas ja fállá ávdnasiid riikkaidgaskasaš vásáhusaid lonohallamii. 

6 Molssaeavttuid veardádallan 

SOVA-lága ja -ásahusa mielde birasárvvoštallama mihttomearrin lea buvttadit ákkas-
tallojuvvon dieđu plána ja dan guoskevaš molssaeavttuid váikkuhusain. Árvvoštal-
lamis buktojuvvo ovdan dárbbašlaš viidodagas dálá dili ja boahttevaš ovdáneami 
veardádallan. Riikkaviidosaččat árvvolaš duovddaguovlluid beaivádaninventerema 
molssaeaktun guorahallat inventerema váikkuhusaid (1-molssaeaktu) veardádalla-
miin dillái almmá beaivádaninventerema (0-molssaeaktu). 

Duovddaguovlluid ja duovddaoidnosiid oaivil lea dorvvastit ovddasteaddji ja ealas-
kas eananguovloduovdagiid ja eandalii duovddaoidnosiid duovddaárvvuid seailuma. 

Beaivádaninventeremis ovdanbuktojuvvon árvvolaš duovddaguovllut vástidit dáláža 
buorebut eananguovloduovdaga dálá dili ja ođasmuvvan duovddadikšuma ollašuht-
tin- ja stivrenvuogádagaid. Vuolggasadjin lea, ahte árvvolaš duovddaguovlluin 
boahtán oppalašmihttomearit leat dálá dili ektui positiivvalaččat.  

SOVA-lága čuovvu árvvoštallan čujuha, ahte duovddaguovlluin leat mearkkašahtti 
positiivva váikkuhusat eananguovllu kulturduovdaga seailumii ja daid vuhtii váldimii 
plánemis ja mearrádusaiddahkamis. Lassin guovlluin leat eahpenjuolggo positiivva 
váikkuhusat guovllu ássiid buresbirgemii, barggolašvuhtii, guovlluekonomiija ja 
guovlluid luonddu máŋggahámatvuođa dorvvasteapmái.  

Árvvoštaladettiin birrasa dálá dili jáhkehahtti ovdáneami almmá beaivádaninvente-
rema sáhttá gávnnahit, ahte guovlluvállju, árvoluohkáid ja ráddjemii dárkkisteapmi 
nanne oppalaččat suopmelaš eananguovloealáhusaid dahkan duovdagiid positiivva 
ekologalaš, sosiála ja ekonomalaš váikkuhusaid. Lassin beaiváduvvon dieđuiguin 
sáhttá sihkkarastit, ahte resurssat ovddideami ja dikšuma doaimmaide čujuhuvvojit 
riekta ja, ahte dain lea váikkuhus. 

 

Statistihkka 1. Čoahkkáigeassu riikkaviidosaččat árvvolaš duovddaguovlluid 

inventerema váikkuhusaid árvvoštallamis 

 Váikkuhusat 

++/+/0/−/−− 

Sánálaš govvádus 

I Sosiála váikkuhusat   

Váikkuhusat olbmuid 
eallindiliide ja loaktimii 

++ 
 
 
 
+ 

Kulturbiras lea dehálaš oassi 
birrasa loaktimii sihke guovllu 
geasuhusvuhtii ja identitehtii. 
 
Gilidoaimma nanosmuvvan lasiha 
ássiid loaktima ja čatnašumi 
ássanbáikái. 

Váikkuhusaid dearvvašvuhtii ja 
buresbirgejupmái 
 
 

++ 
 
 
++ 
 
 
 
+ 

Duovddaguovllut nannejit ássiid 
identitehta.  
 
Hávskes ja šlájalaš duovdagis / 
birrasis leat njuolggo positiivva 
váikkuhusat ássiid buresbirgemii. 
 
Eananguovllu ealaskasvuođa 
lassáneamis duovddaguovlluin leat 
positiivva eahpenjuolggo 
váikkuhusat olbmuid buresbirgemii. 

Dásseárvováikkuhusat + 
 
 
 
 
+ 

Eananguovllu ealaskasvuođa ja 
ovddidaneavttuid doarjuma bokte 
duovddaguovlluin leat positiivva 
váikkuhusat guovlulaš dásseárvui. 
 
Duovddafidnuide oassálastin fállá 
ođđa váikkuhanvejolašvuođaid eará 
álbmot- ja ahkejoavkkuide. 

Birasdiđolašvuohta + Duovddaguovllut ja daidda gullevaš 

álbmotságastallan ja ođđasat lasihit 
ássiid birasdiđolašvuođa ka 
birasbajásgeassima vejolašvuođaid. 

II Ekologalaš 
duovddaváikkuhusat 

  

Váikkuhusat luonddubirrasii, 
luonddu máŋggahámatvuhtii ja 
Natura-guovlluide 
 

++ 
 
 
 
 
 
 
 
++ 
 
 
 
+ 
 

Árvvolaš duovddaguovlluide laktásit 
árbevirolaš eanageavaheami 
dahkan luonddu 
máŋggahámatvuođa dáfus árvvolaš 
árbebiotohpaid, maid 
bajásdoallama duovddaguovllu 
stáhtus doarju. 
 
Duovdagadikšun ovddida 
kulturváikkuhuslaš luonddutiippaid 
ja daid šlájaid seailuma. 
 
Duovddaguovllut ja 
duovddaoidnosat seailluhit luonddu 
máŋggahámatvuođa 
ekosystemadásis. 

Váikkuhusat luondduváriid 
ávkkástallamii 

+ 
 
 
 
− 
 
 
 
 
 
− 
 

Duovddaguovlluid eanageavaheami 
plánemiin sáhttá dorvvastit 
bealdduid seailuma gilvinanus. 
 
Árvvolaš duovddaguovllut sáhttet 
(báikkálaččat) ráddjet dahje ásahit 
ravdaeavttuid ođasmuvvi 
energiija/bieggafámu/čáhcefámu 
huksemii. 
 
Árvvolaš duovddaguovlluid galgá 
váldit vuhtii luondduváriid 
ávkkástallamis, ovdamearkan 
eanaávdnasiid váldimii gullevaš 
fidnuid plánemis ja ollašuhttimis. 

Váikkuhusat duovddagovvii ja 
kulturárbái 
 

++ 
 
 
 
 
 
++ 
 
 
 
 
++ 
 
 
 
 
++ 
 
 
 

Duovdda- ja kulturbirasárvvuid 
identifiseren ja dovddasteapmi 
dorjot našuvnnalaš identitehta ja 
ovddidit kulturbirrasiid árvvuid 
seailuma. 
 
Duovddadikšun ovddida 
huksejuvvon kulturbirrasa, 
dološbázahusaid ja árbebiotohpaid 
seailuma. 
 
Duovddaguovllut ja daidda 
dahkkojuvvon dikšunplánat doibmet 
ovdamearkan duovdaga dikšumii ja 
gáhttemii. 
 
Riikkaviidosaččat árvvolaš 
duovddaguovlluid 
beaivádaninventeren ja 
duovddaguovllut ovddidit 

+ 

duovddaárvvut ovddidit 
duovddaárvvuin gevvojuvvon 
servodatlaš ságastallama. 
 
Duovddaguovlluid ráhkadusaid 
dikšun árbevirolaš vugiin dorvvasta 
árbevirolaš giehtadáidduid 
seailuma.  

Váikkuhusat johtolahkii  +/− Lassánan turisma bokte boahtán 
johtolat sáhttá vásihuvvot 
báikkálaččat negatiivan, vaikke 
váikkuhusat turismaealáhusolbmuid 
bokte leat positiivva. Lassánan 
johtolagas boahtá geainnuid ja 
bivnnuhis oainnusbáikkiid eatnama 
gollan. Johtima stivren veahkeha 
ovddidit turismabálvalusaid. 
Lassánan johtolat sáhttá rievdadit 
geainnuid dikšunluohká. 

III Ekonomalaš váikkuhusat   

Ruovttudoalut + 
 
 

Turismaealáhusa vejolaš 
ovdáneapmi lasiha barggolašvuođa 
ja áigáiboađu. Lassin bálvalandási 
ja geaidnodikšuma dási 
buorráneamis lea ávki 
ruovttudoaluide. 

Eanandoalut ++ Duovddaguovllut dorjot Nannan-
Suoma eananguovllu 
ovddidanprográmma (eana- ja 
meahccedoalloministeriija 2014) 
birassoahpamuša ávkkástallama. 

Fitnodagat ++ 
 
 
 
 
 
 
+ 
 
 
 
 
 
− 

Riikkaviidosaččat árvvolaš 
duovddaguovlluin leat 
miehtemielalaš váikkuhusat 
eanandoalu ja turismaealáhusa 
doaibma- ja 
ovdánanvejolašvuođaide. 
 
Duovddaguovllut dorjot ja ovddidit 
turismafitnodagaid doaibmaeavttuid 
ja fállet duovddadikšuma 
fitnodatdoalliide ođđa 
dienasvejolašvuođaid. 
 
Árvvolaš duovddaguovllut ásahit 
plánemii ravdaeavttuid ja sáhttet 
stivret earálágan fidnuid 
ollašuvvama. 

Guovloekonomiija-
/guovloovdánanváikkuhusat 
 

++ 
 
 
 
 
+ 
 
 

Duovddaguovlluin leat 
miehtemielalaš váikkuhusat 
eanandoalu ja turismaealáhusa 
doaibma- ja ovddidaneavttuide. 
 
Duovddaguovllut sáhttet ráddjet 
duovdagii vahátlaš fidnuid 
ollašuhttima. 

+ 
 
 
 
 
 
+ 
 
 
 
 
− 

 

Duovddadikšuma ovddideapmi 
sáhttá šaddadit fitnodat- ja 
doaibmamálliid, maid sáhttá 
heivehit maiddái duovddaguovllu 
olggobealde. 
 
Duovddaguovllut sáhttet doarjut 
biebmogálvobuvttadeami 
fuolahansihkkarvuođa 
dorvvasteami. 
 
Árvvolaš duovddaguovllut ásahit 
plánemii ravdaeavttuid ja sáhttet 
stivret earálágan fidnuid 
ollašuhttima. 

IV Eará váikkuhusat   

Váikkuhusat guovlo- ja 
servodatráhkadussii 
 

+/− 

 
 
 
 
+/− 

Árvvolaš duovddaguovllut dorjot 
čoahkkebáikkiid ravdaguovlluin 
árbevirolaš gilleráhkadusa 
ovddideami. 
 
Duovddaguovlluin eará 
eanageavaheapmái čuhcet 
duovddagovvii ja huksenvuohkái 
gullevaš sierragáibádusat. 

Váikkuhusat 
virgeoapmahašdoibmii 

+ 
 
 
 
 
 
+ 

Almmolaš iešvuogálaš lávvabarggu 
stivrenváikkuhusat čuhcet 
lagamustá virgeoapmahaččaide ja 
eanaeaiggádiidda dušše 
eahpenjuolga. 
 
MRL:a stivrenváikkuhus ja 
virgeoapmahašváikkuhus dorvvastit 
riikkaviidosaš duovddaárvvuid vuhtii 
váldima gieldaláva ja eará 
virgeoapmahaččaid 
mearrádusdahkamis. 

Riikkaidgaskasaš váikkuhusat 
ja riikkaidgaskasaš 
ovttasbargu 

+ Duovddaguovllut ovddidit 
Eurohpálaš 
duovddaalmmolašsoahpamuša 
ollašuhttima ja fállet 
riikkaidgaskasaččat ovddasteaddji 
ovdamearkka duovddaárvvuid 
dorvvasteamis. 

 
(−−) mearkkašahtti negatiivva váikkuhusat 

(−) smávva negatiivva váikkuhusat 

(0) neutrála birasváikkuhusat 
(+) smávva positiivva váikkuhusat 
(++) mearkkašahtti positiivva váikkuhusat 

